
Ke letsatsi le le mogote leo le itumedisang, 
go thapama.
Bella le ditsala tsa gagwe, Linda le Nomsa ba 
keteka letsatsi la keresemose.
Ba ya go bogela metshameko, gape ba 
tshameka bolotloa.

Morena Jesu o belegwe ka letsatsi la 
keresemose. Basimane le basetsana ba tlile 
go diragatsa motshameko. Ba tlaa diragatsa 
botsalo jwa ga Jesu keresete. Ba apere diaparo 
tsa bodiragatsi jwa motshameko yo.

“Mme wa me o ntheketse mosese yo montle, yo 
mohibidu, ditlhako tse tshweu le mmamalente 
e khibidu ya moriri.”
Bella a bolelela ditsala, a itumetse.

“Linda, wena o reketswe eng mo 
keresemoseng e?” Bella a botsa, a tshega.

“Heela! Mme o ntheketse mosese wa 
molebo-montle, yo o serolwana le ditlhako 
tse tshweu.” Linda a bua, a tletse boitumelo.

“Ke itumetse thata, gonne mme wa me a 
ntheketse diaparo tse dintle, ke a morata le 
ene o a nthata.”

“Nomsa, ke goreng o apere diaparo tsa 
bogologolo?” ga botsa Bella. “A mme wa 
gago gaa go rekela diaparo tse dintšhwa?”

“Aaah! Nna nka lela, fa Mme a kase nthekele 
diaparo tse dintšhwa ka keresemose,” ga bua 
Bella, a tlhomogile pelo.

“O seka wa lela Nomsa.” Bella a bua a mo 
kgothatsa.

“Mme wa gago o tlaa go rekela diaparo tse 
dintle, ngwaga yo o tlang.” Le wena o tla 
itumelela letsatsi la Keresemose jaaka rona, 
a ga go a nna jalo Nomsa?”

“Mme o ntheketse kgetsana e ntle ya 
dibuka, gape a nthekela ditlhako tse dintle, 
ke itumetse thata.”

“Le nna ke rata Mme wa me, thata!” 
Bella a bua a lebile Nomsa, ka monyebo 
wa boitumelo.

Keresemose, ke letsatsi le lentle leo le 
rategang. Mongwe le mongwe o rata letsatsi 
la Keresemose gonne ele letsatsi la boitumelo. 
Ke letsatsi leo Jesu Keresete a tsetsweng ka 
lona. Letsatsi le, le botlhokwa, gape re ja dijo 
tseo di itumedisang.

“Bonang setlhare sa Keresemose, se sentle tota!
Se na le dibalunu tsa mebalabala.”

“Lebang! Dimpho di phuthetswe ka dipampiri 
tseo di phatsimang, mme di kgwageditswe 
mo setlhareng.” “Mhmmm! Ke eletsa fa re ka 
amogela dimpho go tswa go bo Mme ba rona.”

“Tlayang, lo boneng mpho ya me. 
Ke sellathekeng. Ke tlaa leletsa mme wa me, 
Bobo le Lolo,” ga bua Linda.
Nomsa, wena o amogetse eng?
Halaa! laa! Ke amogetse Bera eo e 
bolelang, e tshegang, e balang go fitlha go 
masomeamatlhano. Ijoo! Ke rata mpho ya 
me thata.”

“Re bolelele gore o amogetse eng, Bella?” 
Nomsa a botsa.

“Ke amogetse sephuthelwana sa dibisikiti,” 
Bella a bua, a swabile. “Ke eletsa fa le nna nka 
amogela mpho e ntle. Ke rata Bera e e bolelang 
ebile e tshega.”

“Re tlaa ja dijo tse di monate, jaaka dikuku, 
khasetete le disalata. Re tlaa tshameka 
metshameko ele mentsi le bolotloa.”



16

Mhmmm letsatsi la keresemose le lentle tota, 
gonne re ja dijo tse di monate.
Bomme ba re rekela diaparo tse dintle, gore re 
di apare ka letsatsi la keresemose.

“Fa ke fitlha gae, ke tlaa leletsa Bobo le Lolo.” 
Ga bua Linda ka monyebo.

“Fa ke fitlha kwa gae, ke tlaa tshameka ka Thedi 
Bera ya me.” Nomsa a bua a nyeba le ena.

“Fa ke fitlha gae, Ke tlaa ja dibisikiti tsa me.” 
Ga bua Bella a sa itumela.
Fela o na le tsholofelo, gore mo ngwageng yo 
o tlang, o tlaa tshwana le bana ba bangwe.

“Re le bararo re rata Bomme ba rona, gonne 
ba re reketse diaparo le dimpho tse dintle. 
Gape ba re apeetse dijo tse di monate.”



19

Go monate ka letsatsi la Keresemose. 
Batho botlhe ba itumelela letsatsi le gonne ke 
letsatsi la matsalo a ga Jesu Keresete.

